
Get, diner Trinitäte,
die beslozzen häte

din fürgedanc mit räte,

der jehen wir, mit driunge

diu drie ist ein einunge,

ein got der höhe here,

sin ie selbwesende ere,

verendet niemer mere,

der sende uns sine lere,

10 uns hät verleitet sere

die sinne üf mange sünde

der fürste üz helle abgründe.

Sin rät und bceeses fleisches gir

die hänt geverret, herre, uns dir.

sit disiu zwei dir sint ze balt

und dü der beider häst gewalt,

sö tuo daz dinem namen ze lobe,

unt hilf uns daz wir mit dir obe

geligen, und daz din kraft uns gebe

20 sö starke state widerstrebe,

Di von din name si geret

und ouch din lob gemöret.

di von wirt er geuneret,

der uns dä sünde leret

Und der uns üfunkiusche jaget:

sin kraft von diner kraft verzaget,

des si dir iemer lop gesaget,

unt ouch der reinen süezen maget,

